
Shri Durga Nirajana Panchakam

શ્રીદુર્ગાનીરાજનપઞ્ચકમ્

કર્પૂરેણ વરેણ પાવકશિખા શાખાયતે તેજસા
વાસસ્તેન સુકમ્પતે પ્રતિપલં ઘ્રાણં મુહુર્મોદતે ।

નેત્રાહ્લાદકરં સુપાત્રલસિતં સર્વાઙ્ગશોભાકરં
દુર્ગે ! પ્રીતમના ભવ તવ કૃતે કુર્વે સુનીરાજનમ્॥ ૧॥

આદૌ દેવિ ! દદે ચતુસ્તવ પદે ત્વં જ્યોતિષા ભાસસે
દૃષ્ટ્વૈતન્ મમ માનસે બહુવિધા  સ્વાશા જરીજૃમ્ભતે  ।

પ્રારબ્ધાનિ કૃતાનિ યાનિ નિતરાં પાપાનિ મે નાશય
દુર્ગે ! પ્રીતમના ભવ તવ કૃતે કુર્વે સુનીરાજનમ્॥ ૨॥

નાભૌ દ્વિઃ પ્રદદે નગેશતનયે ! ત્વદ્ભા બહુ ભ્રાજતે
તેન પ્રીતમના નમામિ સુતરાં યાચેપિ મે કામનામ્ ।

શાન્તિર્ભૂતિતતિર્વિભાતુ   સદને નિઃશેષસૌખ્યં સદા
દુર્ગે ! પ્રીતમના ભવ તવ કૃતે કુર્વે સુનીરાજનમ્॥ ૩॥

આસ્યે તેઽપિ સકૃદ્ દદે દ્યુતિધરે ! ચન્દ્રાનનં દીપ્યતે
દૃષ્ટ્વા મે હૃદયે વિરાજતિ મહા-ભક્તિર્દયાસાગરે ! ।

નત્વા ત્વચ્ચરણૌ રણાઙ્ગનમનઃ  ! શક્તિં  સુખં કામયે
દુર્ગે ! પ્રીતમના ભવ તવ કૃતે કુર્વે સુનીરાજનમ્॥ ૪॥

માતો મઙ્ગલસાધિકે  ! શુભતનૌ તે સપ્તકૃત્વો  દદે
તસ્માત્ તેન મુહુર્જગદ્ધિતકરં સઞ્જાયતે સન્મહઃ ।

તદ્ભાસા વિપદઃ પ્રયાન્તુ દુરિતં દુઃખાનિ સર્વાણિ મે
દુર્ગે ! પ્રીતમના ભવ તવ કૃતે કુર્વે સુનીરાજનમ્॥ ૫॥

ઇતિ શ્રીવ્રજકિશોરઃ ત્રિપાઠીવિરચિતં શ્રીદુર્ગાનીરાજનપઞ્ચકં સમ્પૂર્ણમ્ ।

